A natureza fixo aos homes tan iguais nas suas facultades de corpo e de alma, que ainda que
poda atoparse en ocasions a homes fisicamente mais fortes ou mentalmente mdis axiles que
outros, cando consideramos todo xunto, a diferenza entre home e home non é tan apreciable
como para xustificar que o individuo reclame para si mesmo calquera beneficio que outro
individuo non poda reclamar con igual dereito. Pero isto é unha proba mais de que os homes
son, nese punto, mais iguais que desiguais. Desta igualdade nas facultades xurde unha
igualdade na esperanza de conseguir os nosos fins. E, polo tanto, si dous homes desexan unha
mesma cousa que non pode ser disfrutada por ambos, convértense en inimigos; e para lograr
o seu fin, que é principalmente a sla propia conservacién e, algunhas veces, sé o seu deleite,
empénanse en destruirse e someterse mutuamente. O modo madis razoable de protexerse
contra esa desconfianza que os homes se inspiran mutuamente é a prevision, isto é, controlar,
Xa sexa pola forza, xa con estrataxemas, a tantas persoas como sexa posible ate lograr que
ninguén tefa o poder suficiente para pofier en perigo o poder propio. Isto non é mais que
procurar a autoconservacion e esta xeralmente permitido.

(...) Os homes non encontran pracer, sendén, moi ao contrario, un gran sufrimento ao convivir
con outros ali onde non hai un poder superior capaz de atemorizalos a todos. E entre os que
non tefien un poder comun que os controle pode chegarse ate a destrucion mutua. De todo
isto queda de manifesto que mentres os homes viven sen ser controlados por un poder comun
gue os mantefia atemorizados a todos, estdn nesa condicion chamada guerra, guerra de cada
home contra cada home. Pois a guerra non consiste soamente en batallas ou no acto de loitar,
sendn nun periodo no que a vontade de confrontacion é suficientemente declarada. Polo
tanto, todas as consecuencias que se derivan dos tempos de guerra, nos que cada home é
inimigo de cada home, derivanse tamén dun tempo no que os homes viven sen ningunha
outra seguridade que non sexa a que lle procura a sua propia forza e habilidade para
conseguila. Nunha condicién asi, non hai lugar para o traballo, xa que o froito do mesmo
preséntase como incerto; e consecuentemente, non hai cultivo da terra, non hai navegacion
e non hai uso de produtos que podan importarse por mar, non hai construcion de vivendas,
nin de instrumentos para mover e transportar obxectos que requiran a axuda dunha forza
grande, non hai cofiecemento en toda a face da terra, non hai cdmputo do tempo, non hai
artes, non hai letras, non hai sociedade. E o peor de todo, hai un constante medo e un
constante perigo de perecer con morte violenta. E a vida do home é solitaria, pobre,
desagradable, brutal e corta.

(...) Desta guerra de cada home contra cada home deducese tamén isto: que nada pode ser
inxusto. As nociéns do moral e o inmoral, do xusto e o inxusto non tefien cabida ali. Onde non
hai un poder comun, non hai lei, e onde non hai lei, non hai inxustiza. A xustiza e a inxustiza
refirense aos homes cando estan en sociedade, non en soidade. Nunha situacién asi tampouco
hai propiedade, nin dominio, nin un meu distinto do teu, senén que todo é do primeiro que
pode agarralo e durante o tempo que poda conservalo. E ate aqui o que se refire 4 mala
condicidn na que estd o home na sua nuda natureza, se ben ten unha posibilidade de sair dese
estado, posibilidade que, en parte, radica nas suas paixons e, en parte, na sua razon. As
paixdns que inclinan ao home a buscar a paz son o medo 4 morte, o desexo de obter as cousas
necesarias para vivir comodamente e a esperanza de que co seu traballo poda conseguilas. E



a razon suxire convenientes normas de paz, baseandose nas cales os homes poden chegar a
un acordo. Estas normas reciben o nome de leis de natureza.

(Thomas Hobbes. Leviatan)

CUESTIONS TEXTO HOBBES:

1. {Que caracteristicas definen a natureza humana, segundo o texto?, con outras palabras,
écomo son os homes no estado de natureza?, éique obxectivos tratan de alcanzar os
individuos? Recolle as citas que fagan referencia a estas cuestidns e trata de explicalas.

2. Explica que é o dereito natural, ¢dereito a que?, épor que é natural? Incorpora e explica a
cita na que se mencione esta cuestion.

3. ¢Que papel xogan algunhas paixdns e a razén en relacidn ao estado de natureza, segundo
Hobbes?, ¢ que paixdns contriblen a abandoar o estado de natureza?, ien que medida axuda
a razén a deixar atrds o estado natural do home?, ique son as leis de natureza?, éson
suficientes por si soas para sair do estado de natureza?, épor que?, éique condicién ou
requisito é imprescindible para deixar definitivamente atrds o estado de natureza?, ien que
parte do texto mencidnase esta cuestidon? Razoa as respostas e incorpora as citas necesarias.



